
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় পরিচ্ছেদ






প্রায় তিন সপ্তাহ পরে ‘ডেন্লি কাস্ল’ ইংলণ্ডে পঁহুছিল। স্মিথ লণ্ডনে পদার্পণ করিয়াই বেকার স্ট্রীটে প্রভুর গৃহে যাত্রা করিল।

 স্মিথ গৃহকত্রী মিসেস্ বার্ডেলের নিকট শুনিল, মিঃ ব্লেক এ পর্য্যন্ত কোনও সংবাদ পাঠান নাই; তবে তাহার নামে একখানি টেলিগ্রাম আসিয়াছে।—মিসেস্ বার্ডেল তাহা টেবিলের উপর রাখিয়া দিয়াছিল।

 স্মিথ তৎক্ষণাৎ কক্ষান্তরে গিয়া টেবিল হইতে টেলিগ্রামখানি - লইয়া তাহা পাঠ করিল,

 “এস-এম্এর নিকট যাইবে।”

 মিঃ ব্লেকই যে এই টেলিগ্রাম পাঠাইয়াছেন, এ বিষয়ে স্মিথের কিছু মাত্র সন্দেহ রহিল না; সে মিসেস্ বার্ডেলকে কোনও কথা না বলিয়া ব্যগ্রভাবে গৃহত্যাগ করিল, এবং পথে আসিয়া একখানি গাড়ী লইয়া সিনর মেন্ডোজার সহিত সাক্ষাৎ করিতে চলিল। সে বুঝিয়াছিলএস—এ সিনর মেন্ডোজা ভিন্ন অন্য কেহ নহেন।

 সিনর মেন্ডোজা তখন আফিসে ছিলেন না, সুতরাং স্মিথ তাঁহার বাসগৃহে উপস্থিত হইল।

 স্মিথকে দেখিয়া সিনর সহাস্যে বলিলেন, “তোমাকে আমি অধিক বার না দেখিলেও চিনিয়াছি, তুমি মিঃ ব্লেকের সহকারী; কয়েক দিন হইতে তোমার প্রতীক্ষা করিতেছি। এস, আমার কন্যা কারমেনের সহিত তোমার পরিচয় করিয়া দিই।”

		 এই পাতা শেষ সম্পাদিত হয়েছে ১৯:৪৬টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

